
Paul-num Tugliat Tuyuutaii
Timothy-mun

1 Uvana Paul. Uqgqiraqtigigaana Christ Jesus-
num Agaayyutim pisuthagun.  Tilirauruna qu-
liaqtuagitquplugu akigsruutauruaq iftuulikun pi-
giagutikkaptigun piqasriutittaptigun Christ Jesus-
mi. 2 Aglaktunga Timothy-mun, pigpagiplugu
igiigipmatun itamnun: Agaayyutimtuq Aapau-
ruam suli Christ Jesus Atannapta iluaqqutilisifi
ilunnugilutin suli gifiuirrusrimaagutin.

Quyyatit suli Pitchuksaagutit

3 Uvana quyagiga Agaayyun savautragikkaga
gqaugrimmaagiutillautakun, sivulliatkaptuuq
pipmatun. Quyaragigiga itqagiplutin ataramik
inigsrulamni unnuaqtuummaan. 4 Itqagiplugich
qulvisin, qiftigummiullapiagikpifi atqunag,
uvarnaptuuq imaqatiksramnun quvianamik.
> Itqagigiga  ilumutuuruaq  ukpigsrisigikkan
Agaayyutikun, ukpigsrisigikkana  aanaru-
aqpich Lois-yum suli aakavich Eunice-yum.
Arguagingitchiga taatnaptuuq ukpigsrisiqathifi.
6 Taatnaqtlugu itqaaqtuutigikpifi makititquplugu
Agaayyutim aatchuutaa ilipnun illigiHapkun
argamnik. 7 Uvvatakku Ipqgitchuam Irrutchim
Agaayyutim qaisanan uvaptiknun igsisaigaatigut,
aglaan sanniksritchaatigut pigpakkutmiglu suli
inmun analalguligmik.

8 Taatnagutin  kanpuginagu ilisimarauthifi
Atannaptigun, unniii kannuginanga uvarna

Ilaan isiqtana, aglaan nagliksaathifiaanulutin
piqutigilugu tusraayugaallautaq Agaayyutim
sayaqaqtitchithagun ilipnik. 9 Nlaan annig-
sugaatigut suli tuqlugaatigut inmifiun ifiugisrukhuta,
pisigisrunagnagu savaavut, aglaan pisigiplugu
Iaan sivunniutini suli iluaqqutni. Sivuaniimma
iluagqutianinnigaatigut Christ Jesus-kun, 10 aglaan
pakma ilitchugipkagaatigut taavrumina iluagqutmik
tumigiplugu sagvitha Anniqsuqtipta Christ
Jesus. Uvva takku Christ isrupkagaa sanpia
tuquthum. Tamarrumuuna tusraayugaallautakun
Ilaan sagvigaa ifiuuliglu tuquyumifailiglu.
11 Agaayyutim nalunaikkagigaana uqautigitqu-
plugu tusraayugaallautaq, uqgiraqtauluna

suli ilisautrauluna. 12 Taatnaqlugu tamanna
piqutigiplugu uvarna nagliksautiqaqtuna
tamatkunina. Aglaan  kannugingitchiga,

nalungitlugu kisumun tunnaliga, suli uvana
nalupqigingitchiga  Ilaan  qaunaksriliksrana
savaamnik taivrumuraaglaan uvluanun
atanniivium. 13 Ukpiqqutaigfiiagnagich
ilumutuuruat  uqathich  ilisauttutitka ilipnun
atriraksriuqlugich, payanaigvigilugu ukpiqgsriliq
suli pigpaktaq pigiagutikkaqgput piqasriuti'apta
Christ Jesus-mun. 14 Qaunagilugich nakuuruat
ilisauttutit =~ qaunaksraqgsrirrutauruat ilipnun
sannigikkanagun Ipgitchuam Irrutchim ifiuuruam
uvaptikni.

15 Tlisimagif, ilugatin  piqatipta  Asia-
miittuat malingigaatna unniifi unitchaatya,
taapkuaksuli Phygelus-yumlu suli Hermogenes-
num. 16 Uvvatuq Agaayyutim iluaqqutigumigai

tupiqatai Onesiphorus-num, takku 1kayugag1gaa1]a
lnuglaktuaml [laan Kkannugisrunagnagu iliga
isigsivinmi. 17 Rome-mun tikipqauragami
pakkiutinigaana paqilgataltamnunaglaan.
18 Agaayyutimtuq nagligillagniagliuyy taivrumani
uvluani atanniivium. Hipsi ilisimallapiagiksi
atqunaq ilaanun savautiliga Ephesus-mi.

2

Christ Jesus-num Anuyaktillautana

1Tlvich, ighiir, sanyivigigumagifi ituagqutaa Christ
Jesus-yum. 2 Uqathich tusraakkatin uvannifi
uqautigi'apkich sivugaatni iflugiaktuat ilisimarit
qaayigsitchumigitin ~ ifiugnun  ilisautritlaruanun
atlaniktuug. 3 Iglutuglugu nagliksaathifiaanjuliksran
ganutitayaitchuatun anuyaktaatun Christ
Jesus-num. 4 Anuyakti anuyaktauligmifii
illakkattaagusrimmataitchuq  ifiuunialigruagmifiun,
aglaan ilaan quyaliyummatiqagagigaa
qaukligikkani tiliuqtigiplugu. 5 Suli aqpaliutraqti
aqpaliutratigmifii akimalguitchuq  kisianik
tupiksriluni maligutaksranik. 6 Suli nautchiiri
sakuuktuaq pififiagqaaqtuksrauraqgtuq nauruanif
katitchiligmi. 7 Tamatkua uqautitka isrum-
matigikkich, takku Atanguruam ikayugisigaatin
kayigsitiksranatigun supayaat.

8 Itqagiuyy Jesus Christ apipchakkauruaq
tuquligmini, kaynigvigaqtuaq David-mik,
quliaqtuagikkaptun tusraayugaallautamik.
9 Uvvatakku uqaqalapkun tusraayugallautamik
nagliksaaqtitauruna suli pitugakkaurupa liilaa
savvaqlukkataqti.  Aglaan Agaayyutim uqatha

pifiailutaitchuq. 10 Taatnaqluna iglutugiga sua-
payaaq Agaayyutim piksraqtaani piqutigiplugich,
ilinittuuq annigsukkautquplugich Christ Jesus-
kun ifiuutquplugillu isruitchuami kamanautaani.
11 Uvvauna ilumutuuruaq nipliun,
Uvagut tuquqataugupta Ilaagun

ifiuutgikkisipmiugut llaagun.
12Uvagut iglutuisuifiagupta

analatchigataugisipmiugut Ilaagun.
Uvagut Ilaa piilaagiguptigu,

[laantuuq piilaagigisipmigaatigut.
13 Tunigsimmatrifigitchugutunniifi

[laa tunigsimmatriraqtuq,

takku piilaagiyumifiaitchuq inmifiik.

Savakti Ituagikkauruaq
14 Ttqaaqtuutigumigitin ifiuktin tamarrumuuna,

suli ilumutuuruamik algagsrullapiaglugich Agaayyu-
tim sivugaani anuyautiqaqungillugich nipliutitigun.
Taatnasriq ikayuutaungitchuq iflunnun
tusraaruanun, aglaan ukpiqqutaigutauraqtuq.
15 Pisuqtilaaqni pififiaktaginiaglugu iluagikkautiq
Agaayyutim gififianani atrilugu savakti
kannusruutaitchuaq  savaagmigun, nalautlugu
ilisautriruaq uqathanik Agaayyutim ilumutuuthan.
16 Uqaqatiginagich agaayyiaqtailaat ifiuich
kinnauruat uqaqamir. Taatnasriq unurrutauruq
ayuuqtaaliksranatnun ifiuich Agaayyutmifi.
17 Taatnatchich ilisauttutaat atriqaqtuq
killigruamik  nuyuuqtuaqlugu  uvifiga  timim
cancer-tun. Malguk taatnatchik ilisautrik
Hymenaeus-lu Philetus-lu. 18 Taapkuak
ukpigsrisaiqhutik, ukpiqqutaigsitchiruk ilayitfiik

ukpiqtuat  nipiqaligmikkun  apitgiliksragput
atuumaaninniplugu. 19 Aglaan tunyaviksriugana
Agaayyutim  ilumutuuruaq atlapnuqtangitchugq.
Taatnaghuni aglaksimaaqtug, itna, “Atanguruam
ilisimagai tamatkua Ilaan pigikkani,”  suli
itna, “Kisupayaaq nipigagumi Atanguruamun
piginiluni killuligisruigsuksrauruq.” 20 Tupiq
aniruaq piqagaqtuq puggutanik utkusriphik
atlakaagiifiik. =~ Ilaygich pilianuraqtut maninmin
gatigtaamifi naagaqaa kavigsaamifi, atlat suli
girunmiflu qikumifilu. Akisuruat utkusiich
puggatallu atuqlugich tuyugmiagagamiry kisianik
aasriii  akiififiigsrat ~ ataramik  atuqlugich
ilangich suaqluqagvigiplugich. 21 Taatnatuntuuq
kifiapayaaq ifiuk salummagqtitchumi iluqaanifi
killugmiii atukkaugisiruq kamaginaqtuamun,
takku  ipqigsitaugisiruq aasriii  qauklian
atutlalugu, itganaigusrimaaglugu  atuliksrani
savaallautapayaamun.

22 Nutauthum  kimmutai  qgimaummiu-
gaqtaksragigitin, ~ aglaan  pififiaktaaginiaglugu
nalaunnarualiq, ukpiqgsriliq, pigpaktaq suli
qifiuififiaq, tapigugutin tamatkununa ilumun
tuqlugaqtuanun  Agaayyutmun ikayuquplutiy.
23 Aglaan uqaksraqtutiqasrunaqasri kinnaqtun
nalukkapsigun. llisimagifi  taatnatchim
isruqagagitha uqaallatraligmik. 24 Agaayyutim
savaktaa uqaalaruksraungitchug. [laa
itluagqutriruksrauruq iluqaitfiik, nakuuluni suli
anuqgsruluni ilisautrinuluni, 25 agganailluni
nalgugsruiyumi iglugirimifiik. Itpiaqtuq Agaayyu-
tim mumigviqaqtitchiliksrananun ilitchugsrilutin

ilumutuuruamik. 26 Aasrii qaugrimmatinitqinniaqsut
kapigsiaqatgilikun, annagutiyy nigatchiananiii
Tuungaum, tigugaluakkani tupigitqupluni.

3
Uvlut Aqulliich
1 Aglaan kapigsisriuny una. Aqullighi uvluni
sakignagutit ilifiiaqtut. 2 TAuich ilitlukkisirut

inmiknuthifiaq, pisugruagutinigutiy), uqaviligutin,
arguanasrilutiyy, uqagnigluligutin), tupiktaigutiy
anayugaamiknik, quyyataigutin, ukpigsrisaigutin,
3 iluaqqutrisaigutin,  ilunyukkutaigutin, saglu-
tusrilutin, tatamnagsilutin, suli igsifiagsilutiy,
ilinisa nakuuruaq uumigiliutilugu, ¢ ilinich
ataaguutitaugugutin, isrumamikni sivut-
muusruusrilutir, suunasrugiliutillapiagutin,
quviasrupniallitlugutiy  agaayyutiqatiksramiknifi,
> ukpigusriq qifiignautigithifiagnialiglugu, aglaan
ayaksimapmillaan ilumutuuruaq. Taatnatchifiifi
iflupnifi  piisimaagumuutin. 6 Taatnatchich
ilagich sifiigsraligmiktigun payariraqtut
piyaruanik agnanik  pigiilillapiaqtuanik ~ suli
igligutikkauligsuanik qanusripayaatigun kimmuti-
tigun. 7 Taatnatchich agnat ilififliuragniallagmin
ataramik ilitchugsrianitlaiqgsuat  ilumutuuligmik.
8 Taipchuak Jannes-lu Jambres-lu akilliliutipmatun
Moses-mun, taatnatuntuuq taipchua ifiuich
akilliupmiut  ilumutuuruamun, isrummatiyich
pigiiliplutin, ukpiqsrinnualighutiy Agaayyutikun.
9 Aglaan  taatnatchich  ayuugumifiaitchut,
takku Kkisupayaam Kkapyigsimaithat qifigisigaat,
ipchupnaktuntuuq Jannes-lu Jambres-lu pipmatun.

Hisauttutit Aqulliich

10 Aglaan ilvich maliguakkagigifi ilisauttutiga,
qanusriutiga, suli piyummatiga ifiuuligmi.
Tuvragniakkagigii  ukpiqgsriliga, = anugqsruliga,
piqpaktaga, suli iglutuitiga, 11 piyuagsiuliga,
suli nagliksaaqgsiutiga ukpiqgsrillapkun.
llisimaanikkifi ilugaan atuummiruaq uvannun
Antioch-mi, Iconium-milu, suli Lystra-mi,
tatamnaqsiplugu nagliksaaqsiultiq iglutukkaga.
Aglaan tamatkunakpa iluqaitiiii Atanguruam
annautikkagigaana. 12 Tfwich agaayyu-
tikuaguktuapayaat Christ Jesus-mi piqataulutiy
piyuagsiugisirut. 13 Tamatkuali killukuaqtuat
pinnuagtit pigiilitmugutiny Kinnithilikun atlanik,
suli kinnilutiny igmiknun. 14 Aglaan ilvich
ilisauttusriagianikkan  ilumutuuruaq payanaiglugu
sivutmuutigumigif. Hlisimagifi ~ Kisunifi
ilisauttusriagithagun, 15 suli ilisauttusriagimathatigun
ilaalugruulignifiaglaan Agaayyutim uqathi.
Tamatkua kayigsipchathifiaugaatin an-
nigsuqtitigmun ukpigsrilikun Christ
Jesus-kun. 16 Uvvatakku uqalipayaaq
Agaayyutim Makpigaanani ittuq ilaan
anigniliutaagun, suli annigqsuutauruq ilisautriruni,
ifiqtigiruni, nalgugsruiruni, suli algaqsruiruni
nalaunnaruatiksramun, 17 ifiugli agaayyutikuag-
tuaq naamasriplugu pagnamallautlasriplugu
ganusripayaamun savaallautamun.

4
1 Tiligikpifi sivugaani Agaayyutim suli Christ
Jesus-num  Atanniiruksrauruam  ifiupayaanik
ifiukuuruanik  unniii = tuquparuanik, suli

piqutigiplugu aggitqiliksranalu anaayuqautaalu:
2 tilillapiagikpifi quliaqtuagitquplugu
tusraayugaallautaq, uqgaginiapiaglugu
piviksranagun naagaqaa piviksraitmatun
inyaan, ilitchugipkagniutigilugu, algagsruutigilugu,
pitchuksaagutigilugu,  suli anuqsrulipayaakun

ilisauttutigilugu. 3 Uvvatakku piviksraq
tikiumagisiruq ifiuich naalagnisungiliksragyat
ilumutuuruamun  ilisauttutmun,  igligutluligutin
inmir pisutigmikkun, katitchifiialigutin

ilisautriksragmiknik ~ tusraasrukkathifiagmiktigun.
4 Tlinich naalagnitlukkummataigutiy Agaayyutim

ilumutuuthanun, aglaan  naalagulitluglugich
utuggaqtat unipchaaliat. > Ilvilliasriifi
qaugrimmaagiksuksraurutin ganusripayaami

irviqannaqgpich,  iglutuglugu  nagliksaaqsiutlig,
quliaqtuagilugu tusraayugaallautaq, suli tagiglugu
savaaksrapayaarna savaktaan Agaayyutim.

6 Uvanpaliuvva tikiummigiga tuqqutauliksraga
Agaayyutmik piqusriglupa. Aullaliksraga
marrumakna ifiuuligmifi tikiummirug. 7 Atriplugu
aqgpaliutraqti nuyitchiruaq, uvanaptuuq iftuullamni
ukpiqsriliq Agaayyutikun pigituifiagiga.
8 Pakma akififiaktaksragma niaqugutiksranan
nalaunnaruathum  taqqigaana, Agaayyutim
nalaunnaruam Atangum (aisaa uvapnun
taivrumani uvlumi, uvagnuthifiaungitchuaq aglaan
iluqaitfiun aggitqiliksrananik inugruuqtuanun.

Uqauttutai Timothy-mun

9 Uggisigilugu utlakkumigikma. 10 Uvvatakku
Demas-yum marrumina nunamik kimmu-
tigatlulighuni unitchaana. Thessalonica-

mun aullaqtuq, Crescens-li  Galatia-mun,

Titus-aasrii Dalmatia-mun. 11 Kisimi Luke-
Hum nayugaana. Tuvaaqatigiyumigiii Mark

ikayuqtiksraga savaakun. 12 Tychicus-li tuyugigiga
Ephesus-mun. 13 Qakugu aggiagsiyuvich
saagagumigiii  quppigaaga unisaga Troas-mi
Carpus-mun, makpigaatlu suvaluk qisipfiif
piliugat  aglaktugvitka. 14 Alexander-m
savviuqtim atqunaq navianniuqtitkaana.
Atangum  utiqtitchivigigisigaa  atniutaigun.
15 Tvittuuqg qaunakkutiqagumuutin ilaagun,
takku ituaksrifigillapiatikun akilliligsugai
uqauttutivut. 16 Sivuganiutiqqgaatlamni Rome-fjum
ayalataifiun tapqitchuna, iluqatiyy unitchaatya.
Agaayyutimtuq akitfiautaillanniagligich taipchua.
17 Aglaan Atangum nayuqluna sayyigsugaana
uqautigianitlasriplugu  inupaiglugu  iluqatiy
Jew-nungitchuat  tusraaraksrarnat. Uvana
annautikkauruya tuqqutauviksragaluamnifi.
18 Suli Atanguruam annautiniagaana ilugaanifi
pigiitchuamifi, annautiluna pakmaniittuamun
anaayuqautmifiun. Nangaun illi ilaanun qarnavak
isruilaamun. Amen!

Aqulliich Ilammiugutit

19 Tuyuqtuna iluagqqutmik Prisca-mun suli
Aquila-mun, suli tupiqataifiun Onesiphorus-
gum. 20 Erastus Corinth-mi ittuifiaqtuq, suli
unitchiga Trophimus Miletus-mun atnigfialigman.
21 Aggiluagniuragumuutin ukiugragugtitnagu.
Eubulus-num Pudens-lu Linus-lu suli Claudia-m
nayaarnnagaatin, atlallu aniqatiut.

22 Atanguruamtuq piqasrigsuglisin irrutchipkun.
Agaayyutimtuq iluaqqutilisi.



Xi

Ipgitchuat Makpigaat - Agaayyutim Uqalhi
Ifupiatun
The New Testament in Northwest Alaska Eskimo
copyright © 2010 Wycliffe Bible Translators, Inc.

Language: Inupiatun, Northwest Alaska (Northwest Alaska Eskimo)
Translation by: Wycliffe Bible Translators

This translation is made available to you under the terms of the Creative
Commons Attribution-Noncommercial-No Derivatives license 4.0.

You may share and redistribute this Bible translation or extracts from it in
any format, provided that:

You include the above copyright and source information.

You do not sell this work for a profit.

You do not change any of the words or punctuation of the Scriptures.
Pictures included with Scriptures and other documents on this site are
licensed just for use with those Scriptures and documents. For other uses,
please contact the respective copyright owners.

2014-04-25

PDF generated using Haiola and XeLaTeX on 11 Nov 2022 from source files
dated 9 Oct 2020
46cecel5-9127-50b3-bf07-88a1082e7ah6


http://www.wycliffe.org
http://www.ethnologue.org/language/esk
http://creativecommons.org/licenses/by-nc-nd/4.0/
http://creativecommons.org/licenses/by-nc-nd/4.0/

	2 Timothy

